
ENCIK SANI HARUN
KETUA BAHAGIAN KORPORAT

Assalamualaikum WRT dan Salam Ukhuwah. Semoga dengan 

penerbitan Lensa Asnaf Isu #4 ini menjadi wadah buat diri 

kita agar terus menginsafi akan segala kemudahan dan 

kemewahan yang dikurniakan Allah. Sama-samalah kita menjadikan 

nikmat Allah ini untuk meringankan beban mereka yang tidak senasib 

dengan kita. 

Kita telah dikejutkan dengan pelbagai musibah kebelakangan ini. 

Sedar atau tidak, ini merupakan ujian daripada Maha Pencipta kita 

kepada umat manusia khususnya. Kepada mereka yang ditimpa 

musibah ini, kami terus berdoa agar mereka dilindungi dengan 

rahmatNya. Semoga mereka cekal menghadapi apa jua rintangan 

dan ujian ini. Namun, ini tidak lah bererti mereka yang tidak ditimpa 

musibah ini boleh menarik nafas lega. Sebaiknya hendaklah kita 

bersama-sama membantu mereka disamping memohon perlindungan 

dan muhasabah diri kita agar ujian yang melanda negara kita ini akan 

membuatkan kita bersatu dan terus bekerjasama. 

Sepotong hadis Nabi Muhammad SAW, yang diriwayatkan oleh Imam 

Baihaqi yang maksudnya; “Lindungi harta kamu dengan zakat, ubati 

sakitmu dengan sedekah, dan hadapi gelombang hidup dengan 

tawaduk kepada Allah dan doa,“ (HR al-Baihaqi).

Akhir kata, semoga para pembayar zakat sekalian dimurahkan rezeki 

dan mendapat ganjaran pahala disisi Allah S.W.T.

“
“

KUALITI HARTA
    DENGAN BERZAKAT

Baru-baru ini Negeri Kedah
 baru sahaja kehilangan seorang 

ulama besar, Almarhum Dato’ Mursyid 
Di-Raja Tan Sri’ Syeikh Abdul Majid 
bin Mohd Noor, kini Datuk Syeikh 
Abdul Hamid Tahir pula menyusul. 

Ramai yang menyifatkan pemergian 
allahyarham Syeikh Majid dan Syeikh 
Hamid merupakan satu kehilangan 

yang amat besar kepada negara 
secara umumnya dan seluruh rakyat 

negeri Kedah, khususnya kerana 
mereka merupakan ulama yang tidak 

pernah mengenal erti penat dalam 
menyebarkan pengembangan ilmu 

Islam dan dakwah kepada 
masyarakat umum.

BELASUNGKAWA
2 TOKOH ULAMA’ HEBAT FOKUS

2 TOKOH ULAMA` HEBAT

BELASUNGKAWA
Setia ke hujung nyawa, itulah istilah yang dapat 

digambarkan kepada ke-2 tokoh ini terhadap usaha 
dakwah mereka di negeri Kedah ini.

BIODATA DATO’ MURSYID DI-RAJA TAN SRI’ 
SYEIKH ABDUL MAJID BIN MOHD NOOR

 
Tan Sri Syeikh Abdul Majid bin Mohd Noor dilahirkan 
pada 12 Februari 1924 di Kampung Seberang Pantai 
Johor, Alor Setar, Kedah. Kembali ke rahmatullah pada 21 
September 2015 kira-kira jam 11 pagi. Allahyarham, Ahli 
Jawatankuasa Zakat Negeri Kedah menghembuskan 
nafas terakhir ketika menghadiri mesyuarat di Menara 
Zakat Kedah. Tokoh pendidik itu meninggalkan seorang 
balu, Puan Sri Khatijah Ahmad, 87,  9 anak, 40 cucu dan 
20 cicit. 

Beliau mendapat pendidikan awal di Sekolah Melayu Alor 
Merah, Alor Setar pada tahun 1930 selama tiga tahun. 
Kemudian, beliau meneruskan persekolahan di Sekolah 
Rendah Suka Menanti pada tahun 1935 dan seterusnya di 
Maktab Mahmud selama lapan tahun. Beliau kemudiannya 
melanjutkan pengajiannya di Universiti Al-Azhar, Mesir 

dan mendapat Ijazah Bahasa Arab di sana. Pada tahun 
1955, beliau melanjutkan pengajiannya di Institusi Ain al-
Syam dalam bidang perguruan.

Sekembalinya ke Kedah, beliau menjadi guru Bahasa 
Arab di Maktab Mahmud pada tahun 1945 selama 20 
tahun dan menjadi Pemangku Guru Besar di situ hingga 
tahun 1961. Beliau menjadi Guru Besar di situ pada tahun 
1965. 

Pada tahun 1969, dilantik pula sebagai Pendaftar sekolah-
sekolah Agama di Majlis Hal Ehwal Agama Islam Kedah.
Pada tahun 1980-an pula, beliau menjadi Penasihat 
Lembaga Urusan dan Tabung Haji. Beliau turut dilantik 
sebagai Pengerusi Jawatankuasa Ibadat Haji, Tabung 
Haji. Beliau dipilih menjadi Pengerusi Lembaga Maktab 
Mahmud dan sebagai Ahli Lembaga Amanah Yayasan 
Ekonomi Islam Malaysia (YAPIM) selama tiga tahun. 
Beliau juga dipilih sebagai hakim pertandingan Tilawatul 
Al-Quran peringkat negeri Kedah dan peringkat 
kebangsaan.

Almarhum Dato’ Mursyid Di-Raja Tan 

Sri’ Syeikh Abdul Majid bin Mohd Noor, 

bersalaman dengan Dato’ Syeikh Ghazali 

Hj. Yaacob

Gambar kenangan ketika Majlis Perasmian Pusat Heamodialisis Zakat di Perkarangan Menara Zakat.

Gambar kenangan ketika Majlis Perasmian Pusat Heamodialisis Zakat di Perkarangan Menara Zakat.

Ahli-Ahli Jawatankuasa Zakat Negeri Kedah 
bergambar bersama KDYMM TUANKU SULTAN, Wakil 

Menteri Besar dan Dato’ Mufti Kedah pada 
2 Oktober 2003

NAMA DATO’ MURSYID DI-RAJA TAN SRI’ 

 SYEIKH ABDUL MAJID BIN MOHD NOOR

TEMPAT LAHIR KAMPUNG SEBERANG PANTAI JOHOR, ALOR  

 SETAR, KEDAH

PENDIDIKAN UNIVERSITI AL-AZHAR, MESIR &

 INSTITUSI AIN AL-SYAM

UMUR 91 TAHUN 

JAWATAN MANTAN MUFTI KEDAH

 PENGERUSI JAWATANKUASA SYARIAH KEDAH

 AHLI JAWATANKUASA ZAKAT NEGERI

 (1983-SEPTEMBER 2015)

FOKUS

Sultan Kedah melantik beliau menjadi Yang Dipertua 
Majlis Hal Ehwal Agama Islam Kedah. Pada 12 Februari 
1979 beliau bersara wajib. Selepas bersara, beliau dipilih 
sebagai Timbalan pengerusi Pertubuhan Kebajikan 
Islam Malaysia (PERKIM) negeri Kedah selama 5 tahun. 
Pada tahun 1979-1986 beliau menjadi Ahli Suruhanjaya 
Perkhidmatan Awam negeri Kedah, Ahli Majlis Agama 
Islam Kedah, Beliau juga menjadi Ahli Jawatankuasa 
Zakat Negeri Kedah dari tahun 1983 hingga September 
2015 dan Pengerusi Jawatankuasa Syariah Kedah.

Antara hasil karya beliau ialah, Risalah Sembahyang 
Terawih dan Sembahyang Musafir, Jamak dan Qasar. 
Beliau juga menyusun kurikulum Sekolah-sekolah Rendah 
di Kedah. Dato’ Paduka Syeikh Abdul Majid bukan sahaja 
dikenali sebagai tokoh dalam bidang agama tetapi juga 
tokoh pendidik yang disegani serta seorang yang warak 
dan lemah lembut tetapi tegas dalam soal berkaitan 
agama.

Sebagai mengenang sumbangan dan jasa bakti dalam 
bidang beliau ceburi, pelbagai pingat dan darjah 
kebesaran telah dianugerahkan oleh kerajaan, antaranya 
ialah P.S.M. (Darjah Panglima Setia Mahkota) yang 
membawa gelaran Tan’ Sri, D.H.M.S yang membawa 
gelaran Dato’ Paduka, D.P.M.K., S.M.K., P.C.K., Dato’ Setia 
Jaya dan Dato’ Mursyid DiRaja (Dato’ Bergelar Orang 
Besar Enam Belas). Beliau juga pernah dinobatkan 
sebagai Tokoh Guru Negeri Kedah pada tahun 1986, 
Tokoh Guru Kebangsaan pada tahun 1987 dan Tokoh 
Maal Hijrah pada tahun 1998. 

BIODATA DATUK SYEIKH ABDUL HAMID MAD TAHIR

Datuk Syeikh Abdul Hamid Mad Tahir, Bekas Ahli Majlis 
Fatwa Negeri kedah, dilahirkan pada tanggal 1 oktober 
1941 di Kupang, Baling, Kedah meninggal dunia akibat 
sakit tua pada pukul 4.30 petang, 12 Oktober 2015 di 
kediamannya Taman Mutiara. Allahyarham meninggalkan 
balu, Datin Raudzoh Abdul Majid, 58 dan sembilan anak 
berusia antara 15 hingga 40 tahun serta 16 cucu. Beliau 
juga pernah menjadi Ahli Jawatankuasa Zakat Kedah 
pada tahun 2001 hingga Januari 2015.

Beliau memulakan pengajiannya di peringkat Diploma 
Pendidikan di JAYYID, seterusnya menyambung 
pengajiannya di Universiti Al-Azhar, Mesir dalam bidang 
Ijazah B. A. Syariah dan Undang-undang. Seterusnya 
menjadi guru penolong di Sek. Men. Kuala Pegang, 
Baling, selepas itu beliau menjadi guru penolong kanan 

di Kolej Islam Kelang, guru penolong di Sek. Men Sains, 
Sg. Petani, penasihat agama di Universiti Sains Malaysia, 
Penolong Kanan di Sek. Men. Keb. Agama Al-Mashur, 
Pengetua di Sek. Men. Keb. Agama Kedah, Pensyarah 
Maktab Perguruan Gaya, Kota Kinabalu, Sabah dan juga 
pernah menjadi guru penolong Al-Ma’had Mahmud, Alor 
Setar.

Tokoh agama tersebut banyak memberikan sumbangan 
dengan bergiat aktif dalam menyebarkan ilmu dalam 
kalangan rakyat negeri ini. Anak kelima allahyarham, 
Yusrina Abd. Hamid, menyifatkan ayahnya seorang yang 
cintakan buku dan gemar menyampaikan ilmu tidak kira 
di mana sahaja. “arwah ayah memang boleh dikatakan 
sebagai pencinta buku, kalau dia keluar rumah pasti 
akan ada buku dan kedai buku antara tempat pilihannya.
“sebab itu rumah kami banyak buku. Lagi satu, kalau ada 
orang datang ke rumah untuk bertanyakan sesuatu pasal 
agama, pasti dia akan mengajarnya,” katanya ketika 
ditemui di Tanah Perkuburan Masjid Al-Ghufran hari ini.

Kira-kira 1,000 orang yang hadir memberikan 
penghormatan kepada tokoh agama yang mahir dalam 
bidang fekah tersebut. Allahyarham mempunyai Ijazah 
dalam bidang syariah dan undang-undang dari Universiti 
Al-Azhar dan pernah memegang jawatan Ahli Majlis 
Fatwa Negeri Kedah, Ahli Jawatankuasa Zakat Negeri, 
Ahli Lembaga Yayasan Khairiah serta Pengetua Sekolah 
Menengah Kebangsaan Agama Kedah. Sumbangan 
beliau dalam menyebarkan syiar islam diiktiraf apabila 
dipilih sebagai tokoh Maal Hijrah Negeri pada 2006. 
 
Allahyarham merupakan seorang yang diiktiraf sebagai 
pemikir Islam yang hebat sehingga beliau dilantik 
menjadi Ahli Fatwa Negeri Kedah dan secara langsung 
berbakti menyumbang kepada kepentingan ummah. 
Beliau juga turut menyampaikan kuliah petang di Radio 
Kedah FM. 

Kira-kira 1,000 orang yang hadir memberikan penghormatan terakhir.

BELASUNGKAWA
2 TOKOH ULAMA’ HEBAT

NAMA DATUK SYEIKH ABDUL HAMID MAD TAHIR

TEMPAT LAHIR KUPANG BALING, KEDAH

PENDIDIKAN JAYYID

 UNIVERSITI AL-AZHAR, MESIR

UMUR 74 TAHUN 

JAWATAN AHLI MAJLIS FATWA NEGERI KEDAH

 AHLI LEMBAGA YAYASAN KHAIRIAH

 AHLI JAWATANKUASA ZAKAT KEDAH

 (2001-JANUARI 2015)

BERITA
SETIAP DAERAH SANA-SINI

POKOK SENA LANGKAWI

YAN SIK

Kakitangan Pejabat Zakat Daerah Langkawi turun 
padang untuk melihat sendiri proses baikpulih 
rumah yang dijalankan oleh kontraktor lantikan 
Jabatan Zakat Negeri Kedah (JZNK).Fasa Pertama 
ini menyaksikan seramai tiga (3) asnaf daerah 
Langkawi mendapat bantuan Baikpulih rumah 
yang membawa jumlah sebanyak RM61,079.00.
Hafisha Binti Abed dari Kampung Darat Benta, 
Ahmad Shukri Bin Talib dari Kampung Geronggang 
serta Muhamad Temizi Bin Nyan dari Kampung 
Lubuk Buaya masing-masing merupakan individu 
yang mendapat bantuan ini pada Fasa Pertama ini.

Pegawai Zakat Daerah Sik telah mengunjungi 
ke rumah Ismail B. Abd Rahman di kawasan 
Kota Aur, Sik,. Tangan kanan beliau patah akibat 
kemalangan jalan raya, beliau terus tabah dalam 
mencari pendapatan harian dengan mengambil 
upah menoreh getah kerana tidak mampu untuk 
melakukan pekerjaan yang berat.Kes ini mendapat 
perhatian segera dari pihak PZD Sik untuk 
diberikan bantuan zakat bagi meringankan beban 
hidup beliau.

Pihak Zakat Daerah Yan telah berkunjung ke rumah 
Zaiton Binti Ahmad di Kg Bukit Choras Dalam. 
Rumah beliau dipukul ribut pada November 2015 
baru-baru ini dan menerbangkan sebahagian 
besar atap rumah beliau menyebabkan Zaiton 
tidak dapat menumpang teduh di dalam rumah 
tersebut. Alhamdulillah pihak Zakat Kedah telah 
menghulurkan bantuan bencana alam kepada 
beliau.

Pejabat Zakat Daerah Pokok Sena telan berkunjung 
ke rumah Khalid bin Ismail di Kampung Kepala 
Bendang, Pokok Sena, Kedah. Beliau tinggal 
bersama isterinya disebuah rumah yang sangat 
uzur. Beliaujuga hanya bekerja sendiri dan dengan 
pendapatan yang tidak menentu. Khalid tidak 
mampu untuk memperbaiki rumah tersebut akibat 
dihimpit kemiskinan.

InsyaAllah bantuan akan disalurkan kepada keluarga 
ini bagi memberi keselesaan dan meringankan 
bebenan yang ditanggung oleh mereka.

BALING BANDAR BARU

KULIM KUALA MUDA

SANA SINI

Kehidupan yang agak daif tidak mematahkan 
semangat Anuar B. Yusof serta isteri dan bersama 
dua orang anak mereka yang masih kecil menetap 
di kampung Bukit Endoi, Tembak A, K. Ketil. 
Keadaan rumah berlantaikan buluh dan beratap 
zink serta tidak mempunyai bilik. Bekerja sebagai 
tukang kebun di kilang dan pendapatan tidak tetap 
menyukarkan beliau untuk membina rumah yang 
sempurna buat keluarganya. Rintihan keluarga 
ini mendapat perhatian pihak zakat Baling untuk 
membantu yang terbaik untuk mereka sekeluarga. 
InsyaAllah.

Penyerahan bantuan jaya diri berupa sebuah 
Mixer, Blender, Dapur dan juga Belanga berjumlah 
RM1838.00 kepada Nordin Bin Basiron yang 
kini bergelar sebagai usahawan yang sedang 
membangun. Kini pasaran tempeyeknya sudahpun 
melangkau ke bumi Sabah dan Sarawak. Syarikat 
Din @ Harison juga turut dikenali sebagai Syarikat 
NH WARISAN QASEH ENTERPRISE. Sebarang 
tempahan, boleh lah menghubungi 017-4919602 
(Nordin)

Penyerahan bantuan awal persekolahan di Pejabat 
Zakat Daerah Kuala Muda  yang menglibatkan 
seramai 2412 orang penerima bantuan berjumlah 
RM 964,800.00. Setiap keluarga akan mendapat 
sebanyak RM400 bagi bantuan ini. Antara syarat 
bagi pemohon yang layak mengisi borang  ialah 
pasangan suami isteri hendaklah mempunyai 
sekurang kurangnya 3 orang anak yang bersekolah 
bagi ibu tunggal pula hendaklah mempunyai 
sekurang kurangnya 2 orang anak yang bersekolah.
Majlis penyerahan bantuan ini dibuat di Masjid 
Taman Ria. Pada kali ini, sebanyak RM 2 juta 
diperuntukkan oleh Pejabat Zakat Daerah Kuala 
Muda untuk bantuan awal persekolahan itu.

Keluarga Encik Mohamad Fauzi Hussain,46, hadir 
ke pejabat zakat bagi mendapatkan cek Bantuan 
Miskin Bulanan daripada pihak kami. Pada 16.8.2015 
yang lalu pihak kami telah menziarahi keluarga 
ini yang menetap di No 2660, Jalan Mahsuri 
11/G,Taman Mahsuri Fasa 4,09400 Padang Serai, 
Kedah. Mohamad Fauzi mempunyai tanggungan 
seramai 8 orang termasuk isteri beliau yang 
tidak bekerja. 4 orang daripada 7 anaknya masih 
bersekolah manakala 3 orang selebihnya masih 
kecil. Seorang anaknya Nur Aniss Anisha, 16 tahun 
terpaksa berhenti daripada mengikuti pendidikan 
kerana menghidapi penyakit buah pinggang dan 
sudah tidak mampu bersekolah lagi.

BERITA
SETIAP DAERAH

KOTA SETAR KUBANG PASU

PADANG TERAP PENDANG

SANA SINI

Melebihi RM 2 juta telah diagihkan kepada 1500 
pemohon bantuan awal (IPT) Diploma /Ijazah oleh 
Pejabat Zakat Daerah Kota Setar dan Pejabat Zakat 
Daerah Kubang Pasu pada 3 November 2015. Usaha 
Jabatan Zakat Negeri Kedah dalam membantu 
golongan asnaf diteruskan demi membela nasib 
mereka

Pejabat Zakat Kubang Pasu telah menjejaki seorang 
asnaf yang bernama Zakaria Bin Saad. Beliau 
tinggal di Kampung Pida 5 Tok Kepak. Beliau tinggal 
berseorangan sahaja dengan keadaan rumah yang 
sangat daif serta uzur. Jabatan Zakat Negeri Kedah 
dengan kerjasama Pejabat Zakat Kubang Pasu akan 
menyalurkan Bantuan Membaikpulih rumahnya 
agar lebih selesa dan selamat diduduki. Zakat anda 
bakal meringankan bebanan beliau. Semoga Allah 
memberkati pembayar-pembayar zakat sekalian.

Lensa jalan-jalan cari asnaf PZD Pendang hari ini 
meninjau bagi menjejaki asnaf yang layak di sekitar 
Kampung Padang Petani, Mukim Padang Kerbau, 
Pendang.Seorang nenek yang tinggal di Pondok 
Pokok Asam Pendang bersama dengan cucunya.
Ibu bapanya kepada cucunya lari kerana berpisah 
menyebabkan nenek Suraya terpaksa menanggung 
cucunya.Pihak Zakat telah mencadangkan 
agar Bantuan Miskin Bulanan diberikan untuk 
meringankan beban mereka. Semoga dengan 
bantuan yang bakal di peroleh oleh mereka 
memberikan satu sinar dalam kehidupan seharian.

Seorang asnaf yang bernama Ibrahim bin Hanapiah 
berumur 78 tahun berasal dari Kubang Rotan telah 
menarik perhatian pihak Zakat ketika membuat 
siasatan di kampung Tengah, Mukim Tualak.Beliau 
pernah berkahwin sebanyak 3 kali tetapi tidak 
dikurniakan zuriat. Beliau yang kininya tinggal 
bersama isteri di atas sebidang tanah atas ikhsan 
cucu saudara Ibrahim. Paling menyedihkan, beliau 
tidak mampu bekerja disebabkan faktor usia yang 
kian meningkat. Buat masa sekarang, beliau hanya  
bergantung dengan bantuan JKM sebanyak RM300 
sebulan. Pejabat Zakat Daerah Padang Terap turut 
bersimpati dan mencadangkan bantuan bulanan 
fakir diberikan kepada Ibrahim.

BERITA
SETIAP DAERAH

STATISTIK KUTIPAN ZAKAT SEMASA
DARI 1 JANUARI 2015 HINGGA 30 NOVEMBER 2015

*statistik belum di audit

AGIHAN ZAKAT SEMASA
DARI 1 JANUARI 2015 HINGGA 30 NOVEMBER 2015 STATISTIK

*statistik belum di audit

LENSA
AGIHAN PENGAGIHAN BANTUAN ZAKAT

SEPANJANG TAHUN

BANTUAN MISKIN TAHUNAN DAERAH LANGKAWI

PENGERUSI JAWATANKUASA ZAKAT AGIHAN ZAKAT 
2015

  

  

Sebanyak RM945,000.00  wang diagihkan pada Majlis 
Bantuan Miskin Tahunan  di Daerah Langkawi pada Mei 2015 
yang lalu. 

Pejabat Zakat Daerah Langkawi melalui Jabatan Zakat 
Negeri Kedah (JZNK) hari ini mengadakan majlis bantuan 
Miskin Tahunan bertempat di Masjid Al-Falah,Selat Bagan 
Nyior, Pulau Tuba dan Masjid Aisyah, Sungai Menghulu, 
Langkawi.

Majlis tersebut telah disempurnakan oleh Y.Bhg. Dato’ Syeikh 
Ghazali Haji Yaacob selaku Setiausaha Jawatankuasa Zakat 
Negeri Kedah.

Majlis  yang  berlangsung    selama   dua  hari  itu melibatkan 
seramai 1,353 orang penerima bantuan dengan jumlah 
keseluruhan sebanyak RM945,000.

Bantuan ini (Bantuan Miskin Tahunan) telah diagihkan 
sebanyak RM945 ribu  adalah hasil kutipan zakat yang  
(JZNK) perolehi. Setiap penerima akan menerima RM600 
dan akan diagihkan oleh masjid masing-masing. 

Pada 14 Julai 2015, Masjid Jamek Badlishah, Yan menjadi 
tempat tumpuan orang ramai apabila Pengerusi 
Jawatankuasa Zakat Negeri Kedah yang juga merangkap 
mantan Setiausaha Kerajaan Negeri Kedah, YB. Dato’ Jaya 
Budiman Dato’ Paduka Haji Mohd Puat Bin Haji Mohd Ali 
berkesempatan meluangkan masa untuk mengagihkan 
sendiri bantuan zakat kepada penerima-penerima di kariah 
berkenaan pada yang layak.

Beliau turut mengumumkan agihan Jabatan Zakat Negeri 
Kedah (JZNK) sejumlah RM85.6 juta berbanding jumlah 
kutipan yang diterima iaitu sebanyak RM54.3 juta sehingga 
akhir bulan Jun 2015. Di awal Ramadhan lalu, pihak Zakat 
Kedah turut mengagihkan beras fidyah sebanyak 45,955 
kampit beras bernilai RM480,710.00 kepada 541 buah masjid 
secara keseluruhannya di negeri Kedah ini.

Selain itu juga, Bantuan Miskin Tahunan (Raya) turut diberikan 
sebanyak RM600.00 bagi setiap keluarga yang layak yang 
mana pemilihannya dibuat terus oleh pihak Jawatankuasa 
Masjid yang membawa jumlah keseluruhan bernilai RM17.8 
juta untuk seluruh negeri Kedah bagi tahun 2015.

LENSA
AGIHANPENGAGIHAN BANTUAN ZAKAT

SEPANJANG TAHUN

BANTUAN AWAL IPT KEPADA 1500 ORANG

26 MANGSA BENCANA ALAM TERIMA RM 27,000.00

Usaha Jabatan Zakat Negeri Kedah dalam membantu 
golongan asnaf diteruskan demi membela nasib mereka 
yang kurang berkemampuan. 

Pada  November 2015 baru-baru ini satu lagi majlis 
diadakan bagi penyerahan bantuan awal pengajian di 
Insititut Pengajian Tinggi Tempatan (IPT) iaitu tergolong 
dalam golongan Asnaf Fisabilillah diagihkan kepada lebih 
kurang 1500 orang penerima bantuan tersebut.

Antara penerima bantuan tersebut terdiri daripada pelajar 
Universiti dalam peringkat Sijil, Diploma,Ijazah Sarjana 
Muda dan Sarjana.

Bantuan Awal IPT Tempatan ini dibuka sepanjang tahun 
dan permohonan bolehlah dibuat melalui laman web zakat 
kedah di (www.zakatkedah.com) dengan cara memuat 
turun borang melalui laman web Zakat Kedah dan diisi 
oleh permohon serta di serahkan ke Pejabat Zakat Daerah 
yang berhampiran.

Jabatan Zakat Negeri Kedah (JZNK) menyerahkan  bantuan 
zakat kepada mangsa bencana alam yang berlaku pada 7 
julai 2015 lalu pada jam 2.45 pagi waktu kejadian.

Kejadian tersebut melibatkan beberapa buah rumah di 
sekitar kawasan daerah kota setar antaranya Jalan Dato’ 
Kumbar, dan Alor Mengkudu. 

Bantuan Cek tersebut diberikan kepada 25 orang mangsa 
yang terlibat dalam bencana alam tersebut berjumlah 
RM27,000.00 setiap seorang diberikan sebanyak 
RM1,000.00 

Dalam majlis yang sama juga seorang mangsa kebakaran 
turut menerima bantuan tersebut yang berjumlah RM 
2,000.00.

Penyerahan tersebut dilakukan sendiri oleh Y.Bhg. 
Dato’ Syeikh Ghazali Bin Haji Yaacob selaku Setiausaha 
Jawatankuasa Zakat Negeri Kedah kepada kesemua 26 
mangsa tersebut.

ULAMA’ HEBAT
APAKAH SUMBANGAN MEREKA?

BELASUNGKAWA
2 TOKOH ULAMA’ HEBAT

APA KATA
MEREKA?

Harimau mati meninggalkan belang, manusia mati meninggalkan nama. Itulah 
ungkapan yang sesuai yang diungkapkan apabila negeri Kedah khususnya JZNK 

kehilangan 2 tokoh ulama’ hebat.
Apa kata mereka..?

ULAMA’ HEBAT
APAKAH SUMBANGAN MEREKA?

DATO’ PADUKA SYEIKH MUHAMAD BADERUDIN BIN HAJI AHMAD
MUFTI NEGERI KEDAH

“Kita umumnya masyarakat islam di Kedah rasa satu kehilangan yang 
amat besar di kalangan Jabatan Mufti, Jabatan Zakat, Jabatan Agama 

Islam Kedah dan seluruh rakyat Kedah. Saya sebagai Mufti Kedah 
amat terasa kehilangan kedua-dua tokoh besar tersebut. Kita doakan 

agar roh mereka dicucuri rahmat dan ditempatkan bersama para Nabi 
dan sahabat Baginda yang solihin.”

HAJI HARUN BIN LATEH
 Imam Masjid

“Kita telah kehilangan 2 permata yang amat bernilai yang tidak 
pernah lokek dalam memberi penjelasan tentang ilmu agama 
dan memberi nasihat kepada golongan muda untuk menjadi 

insan berguna kepada agama, masyarakat dan negara”

SYEIKH AHMAD FAISOL HAJI OMAR 
Penolong Ketua Pengarah Bahagian Penguatkuasaan Undang-undang
Syariah (JHEAIK)

“Seperti yang semua tahu 2 tokoh tersebut banyak berjasa 
kepada masyarakat umumnya dalam penyebaran dakwah, 
justeru mereka juga banyak menyumbangkan ilmu dalam bidang 
pendidikan khususnya di Negeri Kedah. Jadi kehilangan 2 tokoh 
ini amat dirasai oleh umat islam dan kehilangan mereka tiada 
gantinya.” 

USTAZAH FARIDAH BINTI HAJI AHMAD
Pegawai Penyelidik (Jabatan Mufti Kedah)

“2 tokoh tersebut bagi saya mempunyai sifat keperibadian yang 
disegani oleh masyarakat kerana mereka merupakan tonggak 
utama dalam menyampaikan dakwah islamiah kepada semua 
umumnya, kehilangan mereka amat dirasai bagi seluruh rakyat 
Kedah khususnya seluruh warga Jabatan Mufti Kedah. Kehilangan 
2 tokoh ini ibarat “Yang patah tumbuh berganti, yang berganti 
tidak seperti.”

RM 344,850.00 (16 Sekolah)

        RM 1,710,500.00 (4,544 Penerima)

          RM 2,783,610.00 (415 Penerima)

 RM 54,912.65 (21 Penerima)

BANTUAN PENUNTUT 
MISKIN SEKOLAH AGAMA NIDZOMI

BANTUAN PERSEKOLAHAN 
BULANAN PENUNTUT MISKIN

BANTUAN PAKAIAN SERAGAM 
SEKOLAH PENUNTUT MISKIN

DERMA SISWA YURAN 
PENUH KE IPT PENUNTUT MISKIN

RINGKASAN STATISTIK AGIHAN
Melalui SEKTOR PENDIDIKAN (Asnaf Miskin & Fisabilillah)

AGIHAN SEMASA

ASNAF MISKIN
Melalui ASNAF MISKIN, JZNK mengagihkan sebanyak RM 4,893,872.65

JZNK telah mengagihkan RM 54,055,075.65 
(dari 1 Januari 2015 sehingga 31 Oktober 2015)    

“Sesungguhnya zakat itu hanyalah untuk 
orang-orang fakir, orang miskin, amil zakat,

yang dilunakkan hatinya (mualaf), untuk memerdekakan hamba sahaya, 
untuk membebaskan orang yang berhutang, untuk yang berada

di jalan Allah dan untuk orang yang sedang di dalam perjalanan sebagai kewajiban 
dari Allah. Allah Maha Mengetahui lagi Maha Bijaksana.”

Surah At-Taubah : Ayat 60

Jabatan Zakat
Negeri Kedah

(JZNK)

RM 100,000.00 (20 Penerima)

           RM 1,267,450.00 (338 Penerima)

           RM 2,827,228.00 (85 Penerima)

RM 154,200.00 (7 Buah)

RM 108,000.00 (18 buah)

                          RM 3,022,400.00 (4,726 Penerima)

                       RM 25,372,100.00 
                                               (21,735 Penerima)

               RM 1,200,00.00 (KUIN)

   RM 2,488,000.00 (493 Penerima)

        RM 1,074,000.00 (179 Penerima)

 RM 13,000.00 (3 Penerima)

  RM 210,000.00 (42 Penerima)

RM 47,225.00 (8 Sekolah)

RM 45,200.00 (2 Buah)

 RM 153,600.00 (7 Buah)

                        RM 10,044,000.00 
                                 (25,110 Penerima)

        RM 672,700.00 (2,247 Penerima)

      RM 362,100.00 (247 Penerima)

DERMA SISWA MELANJUTKAN 
PELAJARAN KE YAMAN

 
BIASISWA PENDIDIKAN 
DALAM NEGARA (IPTA)

 
BIASISWA PENDIDIKAN LUAR 
NEGARA PERUBATAN (MESIR)

BANTUAN YURAN 
MAKANAN MAAHAD TAHFIZ

SEKOLAH AGAMA NIDZOMI

GURU AGAMA 
UMUMI & KAMPUNG

DERMA SISWA MELANJUTKAN
 PELAJARAN KE IPT TEMPATAN

DERMA SISWA MELANJUTKAN
 PELAJARAN KE KUIN

DERMA SISWA MELANJUTKAN 
PELAJARAN KE MESIR

DERMA SISWA MELANJUTKAN 
PELAJARAN KE JORDAN

DERMA SISWA MELANJUTKAN 
PELAJARAN KE SYRIA

DERMA SISWA MELANJUTKAN 
PELAJARAN KE INDONESIA

BANTUAN YURAN PEPERIKSAAN 
PENUNTUT SEK. AGAMA NIDZOMI

BANTUAN PENGAJIAN 
MAAHAD TAHFIZ

BANTUAN PENUNTUT 
MAAHAD TAHFIZ

BANTUAN AWAL 
PERSEKOLAHAN

DERMA SISWA
 PELAJAR CEMERLANG

DERMA SISWA AWAL
 IPT LUAR NEGARA

ASNAF FISABILILLAH
Melalui ASNAF FISABILILLAH, JZNK mengagihkan sejumlah RM 49,161,203.00

FREEMARKET@ZAKATKEDAH
DAPAT SAMBUTAN LUAR BIASA

ZOOM
LENSA

Freemarket@Zakatkedah 
dapat sambutan luar biasa

Freemarket adalah salah satu program yang mana mengajak masyarakat bagi memupuk sikap saling membantu, berterima kasih dan tidak tamak dan yang lebih utama ialah tiada transaksi wang dijalankan pada program ini. Ini merupakan program yang julung kalinya dibuat oleh bahagian korporat 
Jabatan Zakat Negeri Kedah dengan bertujuan untuk membuat pusat 

pengumpulan baju dan barangan elektrik terpakai untuk  hari  terbuka asnaf  
zakat  di sekitar daerah Kota Setar. 

Program ini telah melibatkan beberapa kakitangan JZNK di semua bahagian. Program yang berlangsung 
pada 19 september dan 31 oktober 2015 itu tujuan lainya adalah untuk turut sama membantu dan 
mengurangkan beban asnaf, pada program itu semua asnaf mendapatkan pakaian dan alatan rumah 
secara percuma di sekitar perkarangan JZNK. Program ini juga turut melibatkan beberapa sukarelawan 
persendirian dan juga (NGO), Kindness Malaysia serta orang awam yang turut serta dalam program ini 
bagi membantu asnaf zakat.

Selain itu, program ini secara tidak langsung menekankan budaya menghormati tidak mengira lapisan 
umur, mendidik amalan memberi sumbangan kepada orang lain serta menyemarakkan budaya elakkan 
pembaziran. Pada program berkenaan, orang ramai dinasihatkan hanya mengambil barang yang diperlukan 
sahaja dan tidak tamak selain memupuk budaya berterima kasih kepada yang memberi.

Program

FREEMARKET@ZAKATKEDAH
TERUS MENJADI TUMPUAN

ZOOM
LENSA

Freemarket@Zakatkedah 
dapat sambutan luar biasa

Freemarket@Zakatkedah 
terus menjadi  tumpuan2.0

Dianggarkan, lebih 400 golongan asnaf di sekitar 
daerah Sik, tidak melepaskan peluang memilih 
barangan yang diperlukan mereka terutamanya 
pakaian. 

Selain itu juga, makanan percuma juga turut 
disediakan pada program tersebut dan diadakan 
sesi cabutan bertuah untuk pengunjung 
freemarket”. Program berkenaan diadakan bagi 
meringankan beban golongan asnaf, sekaligus 
membantu mereka mendapatkan barangan yang 
diperlukan lebih-lebih lagi pakaian. 

“Sumbangan barangan seperti pakaian, permainan 
kanak-kanak, peralatan elektrik, buku dan majalah 
serta lain-lain keperluan. Selain itu, pemeriksaan 
mata secara percuma turut diadakan pada program 
tersebut oleh Eyemaster Optometrist Wan Sdn.
Bhd. Turut hadir bersama Tuan Imam Masjid Namek 

serta Ahli Jawatankuasa Masjid An-Naim, Ketua 
Bahagian Dakwah & Kutipan dan Ketua Bahagian 
Agihan & Pembangunan Asnaf (JZNK).

Ketua Bahagian Korporat Jabatan Zakat Negeri 
Kedah (JZNK), Mohd Sani Harun berkata,  saya 
bagi pihak JZNK  mengucapkan ribuan terima kasih 
kepada ahli jawatankausa masjid tersebut kerana 
memberikan kepercayaan dan peluang kepada 
JZNK  untuk  membuat program yang sedemikian 
dan terima kasih juga kepada sukarelawan yang 
turut sama membantu bagi menjayakan program 
ini.

“Bagaimanapun, sungguh mengejutkan apabila 
kami mendapati program tersebut mendapat 
sambutan menggalakkan apabila barangan 
didapati habis lebih awal dari masa yang ditetapkan.

Pada 31 Oktober 2015, bersamaan hari Sabtu baru-baru ini, satu lagi progarm 
freemarket diadakan di Daerah Sik, Kedah bertempat di Perkarangan Masjid 

An-Naim, Kampung Namek, Sik.

Program

KEBERKATAN MENUNAIKAN ZAKAT

BULAN  JANUARI-NOVEMBER 2015

PENGALAMAN KESAN PEMBAYARAN 
TERHADAP INDIVIDU

Zakat seperti yang saya faham boleh diertikan 
sebagai tumbuh dan bertambah. Ia juga 
bererti zakat dan baik, suci dan subur. Ia 

membawa makna pembersihan dan kesuburan, 
kerana dengan mengeluarkan zakat, maka harta 
pencarian dan simpanan menjadi bersih dari 
sesuatu yang haram dimiliki, iaitu hak-hak orang 
lain yang telah diwajibkan kita mengeluarkannya, 
serta hasil pencarian dan pendapatan tersebut 
akan diberkati Allah.

Bagi saya membayar zakat perniagaan ini, saya 
berasa satu kepuasan bagi saya kerana apa yang 
ditetapkan oleh Allah s.w.t dapat saya tunaikan 
atas kerana ia merupakan tanggungjawab saya 
sebagai umat islam.

Perniagaan saya ini bermula dengan kecil-kecilan 
sahaja hanya di dapur rumah sendiri dengan 
bantuan 2 orang pekerja semasa awal tahun 1987, 
tempat memproses kicap dan sos cili mudim, 
Alhamdulillah dengan keberkatan yang Allah 
berikan kepada saya, semakin lama perniagaan 
saya bertambah maju sehingga kini mendapat 
sambutan yang menggalakkan dan pasaran prouk 
mudim sekarang sudah berada di semua

hypermarket di seluruh Malaysia termasuk sabah 
dan sarawak.

Inilah yang dikatakan keberkatan, dengan 
membayar zakat perniagaan, ia menjadikan hasil 
pendapatan kita berlipat kali ganda dan rezeki 
semakin bertambah. 

Pesan saya kepada yang belum membayar zakat, 
cepat-cepatlah berzakat, bayarlah zakat anda di 
Pejabat zakat yang berdekatan kerana ia merupakan 
kewajiban kita sebagai seorang muslim, Insyaallah 
ia akan memberikan ketenangan dan kebahagian 
dalam kehidupan kita.Dengan wang zakat inilah 
sedikit sebanyak dapat membantu mereka yakni 
golongan asnaf yang memerlukan bantuan.

Baru-baru ini Jabatan 
Zakat Negeri Kedah 

(JZNK) berkesempatan 
melawat kilang 

kicap ‘MUDIM’ di 
Pendang, Kedah dan 

menemubual Pengurus 
Kicap Mudim Tuan Haji 

Shaarani Bin Zakaria 
atau lebih dikenali 
dengan panggilan 
mesra “Pak Lang”. 

Ikuti kisah dan pengalaman beliau.

JENAMA MUDIM 
DI PERSADA 
ANTARABANGSA

Proses pembuatan kicap di 
kilang MUDIM

Proses melabel botol kicap di 
kilang MUDIM

DATA BAGI

KEBERKATAN MENUNAIKAN ZAKAT

BULAN  JANUARI-NOVEMBER 2015

KOTA SETAR 2018 1051 2806 1102 984 719 0 11 79 8770

KUBANG PASU 885 532 1194 841 353 243 2 11 15 4076

YAN 1058 849 1131 780 505 267 0 5 20 4615

KUALA MUDA 796 767 1997 852 477 1006 0 8 18 5921

SIK 1307 826 1610 1157 520 656 6 14 26 6122

BALING 651 609 937 862 324 194 0 5 18 3600

KULIM 457 662 1212 1314 475 507 0 11 10 4648

BANDAR BAHARU 1233 544 1047 867 398 230 0 4 27 4350

PADANG TERAP 992 341 882 474 433 586 0 32 25 3765

PENDANG 1243 600 2208 405 475 484 0 15 41 5471

LANGKAWI 575 0 620 0 2 9 0 0 13 1219

POKOK SENA 508 308 648 272 162 86 0 4 0 1988

JUMLAH KESELURUHAN 52,557

AGIHAN  
SEMASAAGIHAN BANTUAN ZAKAT

MENGIKUT JENIS-JENIS BANTUAN

*statistik adalah berdasarkan agihan semasa yang belum diaudit

JZNK BANTU USAHAWAN
UNTUK BERJAYA

PROFIL
ASNAF

seni UKIRAN KAYU menjana pendapatan

REZEKI SI penebang pokok

Abu Hassan Shaari yang berasal dari Kampung Tok Gelam, Kepala 
Batas, Jitra mempunyai 3 orang anak yang masih bersekolah, 
dahulunya beliau bekerja di kilang dengan pendapat bulanan yang 
cukup untuk makan sahaja, selepas itu bermula dari tahun 2013 
beliau mula berjinak-jinak dalam bidang ukiran kayu. Bermula 
dengan hasil tangannya membuat ampaian baju, ampaian sejadah, 
tabung masjid dan surau menjadikan perniagaan ukiran kayu beliau 
semakin meningkat dari hari ke hari.

Alhamdulillah, dengan bantuan jayadiri daripada Zakat Kedah 
memberikan saya mesin kayu kini saya dapat kembangkan lagi 
pernigaan saya ini dan dapat memudahkan kerja saya dalam 
pembikinan ukiran kayu-kayu ini, dengan bantuan dari Zakat Kedah 
ini juga dapat menambah pendapatan saya. Terima kasih juga 
kepada pembayar zakat di negeri Kedah, teruskanlah membayar 
zakat kerana zakat anda nasib asnaf terbela.

NAMA     : Abu Hassan Shaari bin Khamis
UMUR     : 50 Tahun
JENIS PERNIAGAAN   : Pengusaha Kerja Kayu
BANTUAN ZAKAT KEDAH  : Mesin Sliding Table Saw dan 
       Mitre Saw 
NO. TELEFON    : 013 583 2271

Rosli bin Harun, 41, Beliau yang sebelum ini hanya bermula 
dengan  mengambil upah memanjat pokok kelapa dengan 
bayaran RM10 bagi setiap pokok kini mampu menarik nafas lega 
setelah pihak Zakat Kedah melalui Pejabat Zakat Daerah Padang 
Terap (PZDPT) menghulurkan bantuan Jayadiri dibawah asnaf 
Miskin berbentuk mesin gergaji pokok (chainsaw) sekaligus 
menambahkan pendapatan kepada mereka sekeluarga.

Katanya lagi, “Alhamdulillah, dengan pemberian bantuan Zakat 
Kedah iaitu mesin gergaji pokok ini sangat membantu saya. 
Tambahan pula sebelum ini pendapatan saya sekitar RM500 ke 
RM600 sebulan tidak mampu menampung keperluan 4 orang  
anak yang sedang membesar. Kini pendapatan saya sudah 
melebihi RM1,000 dan saya bercadang untuk terus meningkatkan 
pendapatan saya dengan kemudahan dan bantuan yang 
diberikan. Saya mengucapkan terima kasih kepada Zakat Kedah 
dan pembayar zakat di negeri Kedah ini atas bantuan yang 
diterima.”
NAMA     : Rosli bin Harun
UMUR     : 41 Tahun
JENIS PERNIAGAAN   : Menebang Pokok
BANTUAN ZAKAT KEDAH  : Mesin Chainsaw Pokok 
NO. TELEFON    : 013 448 5403

Mungkin ada di kalangan kita yang masih tidak mengenali tuan Imam 
di kawasan masing-masing. Namun, mereka inilah insan terpenting 
yang memainkan peranan untuk mengimarahkan sesebuah masjid.

MASJID TUNKU AHMAD TAJUDDIN

JENIS BANTUAN   
JENIS  BANTUAN BIL. PENERIMA

Bantuan Makanan Bulanan -

Bantuan Bina Rumah -

Bantuan Rawatan Bulanan -

Bantuan Miskin Tahunan 50 Orang

JENIS  BANTUAN BIL. PENERIMA

Bantuan Makanan Bulanan -

Bantuan Bina Rumah -

Bantuan Rawatan Bulanan -

Bantuan Miskin Tahunan 3 Orang

MASJID WAHDATUL ISLAMIAH, TAMAN BERSATU

Jumlah Kutipan Zakat Fitrah :
2014 : RM 8000.00
2015 : RM 14,000.00

Jumlah Kutipan Zakat Fitrah :
2014 : RM 7000.00
2015 : RM 12,000.00

LENSA
AGIHANKENALI.....

Kariah Ku

NAMA   : Ustaz Yusri Bin Harun
KAWASAN  : Masjid Tunku Ahmad Tajuddin, K. Kedah
PENDIDIKAN  : Pondok Agama Fauzi, Yan Kedah.
UMUR   : 38 Tahun

LATAR BELAKANG
*Dilantik menjadi imam pada Disember 2012 sehingga kini 
*Pengerusi Ahli Jawatankuasa Masjid Tunku Ahmad Tajuddin 
*Menjadi amil zakat fitrah

NAMA   : Ustaz Yusof Bin Hussain
KAWASAN  : Masjid Wahdatul Islamiah, Kuala Kedah. 
PENDIDIKAN  : Sekolah Agama Bayan Lepas
UMUR   : 66 Tahun

LATAR BELAKANG 
*Dilantik menjadi pemangku imam masjid 
*Menjadi amil zakat fitrah  
*Ahli Jawatankuasa Masjid Wahdatul Islamiah

Umat Nabi Muhammad SAW sinonimnya 
digelar sebagai umat akhir zaman juga digelar 
sebagai sebaik-baik umat jika menyeru 

kepada kebaikan dan melarang dari kemungkaran.
“Kamu adalah sebaik-baik ummah yang diutuskan 
kepada manusia, kamu menyeru kepada ma’ruf 
dan mencegah daripada kemungkaran dan kamu 
beriman dengan Allah.” (‘Ali Imran: ayat 110)
Malah kita dianugerahkan dengan kurniaan 
akal fikiran yang cukup hebat sehinggakan 
mampu merekacipta benda yang mustahil dalam 
jangkaan fikiran yang waras samaada ciptaan di 
ruang angkasa, bumi dan lautan penuh dengan 
ciptaan teknologi yang luar biasa. Namun 
nikmat yang dikurniakan ini mungkin menjadikan 
suatu ‘Niqmah’ atau ujian yang menyukarkan 
kita menuju ke syurga Allah SWT kelak. 

Di akhir zaman ini, kecanggihan teknologi 
menggunakan media sosial yang mampu 
menghubungkan antara dua benua yang cukup 
jauh seakan-akan tiada sempadan lagi sehinggakan 
mampu melihat dengan cukup dekat dan  orang 
ramai boleh berhubung dengan  ramai pihak di 
alam maya dalam masa beberapa saat sahaja.
Dalam suatu kajian mengenai bilangan pengguna 

Internet di negara kini melebihi 20.1 juta 
dengan 16.8 juta daripadanya aktif dalam media 
sosial  baru seperti Facebook, Twitter, Blog, sms 
dan sebagainya.

Menurut Kementerian Komunikasi dan Multimedia 
perkembangan itu berdasarkan kadar penembusan 
jalur lebar yang mencapai 72.2%, menunjukkan 
masyarakat di negara ini  menuju ke arah gaya hidup 
digital. Sebenarnya Islam tidak melarang umatnya 
menggunakan media sosial bagi mendapatkan 
maklumat, berdakwah dan menghubungkan  
silaturrahim. Namun  kemudahan ini menjadi haram 
jika disalah guna. Ia diibaratkan sebagai sebilah 
pisau apabila digunakan kearah kebaikan seperti 
memotong buah, ini dibenarkan dalam Islam, 
tetapi jika digunakan untuk membunuh orang, ini 
menjadi suatu yang diharamkan. Begitulah juga 
kiasan yang boleh digambarkan dengan fitnah di 
alam siber.

Akhir-akhir ini, matlamat yang diharapkan melalui 
media sosial dilihat semakin menyimpang dengan 
tersebarnya video maksiat, pendedahan aurat, 
terputusnya silaturrahim, mengumpat, memfitnah, 
menghina, menjadikan sesuatu insiden

Beringatlah, bahawa 
semua anggota kita 
akan dipersoalkan di 
akhirat kelak, ketika itu 
mulut akan direhatkan 
setelah sekian lama 
berkhidmat di dunia dan 
anggota lain pula akan 
mengambil alih untuk 
bercakap dihadapan 
Allah tentang segala 
perbuatan kita.

MEDIA SOSIAL
BAHANA FITNAH

Allah SWT berfirman: “Hai orang-orang yang beriman, jika 
datang kepadamu orang Fasik membawa suatu berita, Maka 
periksalah dengan teliti agar kamu tidak menimpakan suatu 
musibah kepada suatu kaum tanpa mengetahui keadaannya 
yang menyebabkan kamu menyesal atas perbuatanmu itu“.
(Al Hujurat: 6) Dalam kehidupan seharian kita sering mendengar 
desas-desus yang tidak jelas asal-usulnya. Kadang-kadang dari 
suatu peristiwa kecil, tetapi dalam pemberitaannya, peristiwa 
itu menjadi lebih besar atau sebaliknya. Terkadang juga berita 
itu menyangkut kehormatan seorang muslim. Bahkan ada 
juga  rumah tangga menjadi retak, hanya kerana sebuah berita 
yang belum tentu benar. Bagaimanakah sikap kita terhadap 
berita yang bersumber dari orang yang belum kita ketahui 
kejujurannya? 

TAZKIRAH Jabatan Zakat Negeri Kedah
Bahana Fitnah Media Sosial

Disediakan oleh : Ustaz Abdul Hadi bin Abd Majid
BAHAGIAN DAKWAH DAN KUTIPAN JZNK

MEDIA SOSIAL
BAHANA FITNAH

sebagai bahan jenaka, merendah-rendahkan 
kemampuan sesebuah institusi menjalankan gerak 
kerja seolah-olah mereka yang arif dalam semua 
bidang. Perkara ini berada pada tahap yang 
begitu  bahaya jika tidak dikawal. Laman sosial 
boleh bertukar menjadi medan untuk menjejaskan 
reputasi individu, organisasi malah sesebuah 
negara. 

Selain itu juga laman sosial memberi ruang kepada 
masyarakat untuk menjadi wartawan segera di 
alam  maya dengan menyampaikan maklumat 
tanpa unsur periksa yang tepat. Perbuatan ini 
dirasakan sebagai tindakan yang dianggap 
remeh, mereka seolah-olah ingin dilihat sebagai 
individu bertanggungjawab dengan mengambil 
peduli masalah masyarakat, tetapi yang 
dibimbangi adalah mereka berkongsi maklumat 
dengan niat mahukan pujian di ruangan seperti 
Facebook, Twitter tanpa mengetahui maklumat 
itu sebenarnya benar atau palsu.

Menurut kamus dewan maksud Fitnah ialah 
tuduhan, khabar, kisah dan lain-lain yang diada-
adakan atau dibuat-buat untuk memburukkan 
atau merosakkan hubungan. Dalam surah Al Anfal 
Ayat 25 Allah Swt berfirman bahwa ; “Takutilah 
fitnah itu karena sesungguhnya fitnah itu tidak 
akan menimpa orang-orang yang berbuat zalim 
diantara kamu,akan tetapi semua orang disekitar, 
dan ketahuilah bahawa Allah maha berat azab 
siksanya”.

Dahulu, sebaran fitnah hanya disampaikan melalui 
lidah sahaja untuk memburukkan keadaan dan 
disebarkan kepada bilangan yang kecil sahaja. 
Namun masa kini, fitnah melalui alam siber 
dengan jari-jemari yang menulis kini yang digelar 
sebagai ‘keyboard warrior’ mampu menyebarkan 
maklumat palsu dengan fitnah yang cukup bahaya 
kerana menular dengan cukup pantas tanpa 
sempadan melalui e-mel, laman sosial, aplikasi 
WhatsApp, Facebook, Twitter dan aplikasi lain 
yang mampu menjatuhkan maruah individu, 
keluarga, masyarakat, organisasi, negara sehingga 
mengakibatkan malu, merasa rendah diri, hilang 
keyakinan, kemurungan dan seterusnya tidak 
mustahil menyebabkan orang yang difitnah itu 
bertindak di luar batasan seperti membunuh diri 
dan sebagainya. 

Selain itu, kebanyakan masyarakat hari ini lebih 
gemar untuk berkongsi (share) berita yang tidak 
diselidiki terlebih dahulu, kadang-kala mereka 
sendiri tidak baca apa yang terkandung dalam 

status yang dikongsi. Adab menyampaikan berita 
dalam dalam apa jua keadaan khususnya media 
sosial juga telah disebut dalam surah Al-Hujurat. 
Terdapat dua prinsip penting untuk diamalkan 
bagi menjernihkan keadaan dalam menyampaikan 
berita ; 
Pertama: Apabila terima sesuatu berita, maka 
prinsipnya adalah ‘Tabayyun’ iaitu selidiklah  
terlebih dahulu samaada benar atau palsu.
Kedua: Setelah mendapat berita, sewajarnya 
mestilah bersikap ‘Husnu Dzan’ iaitu bersangka 
baik dengan apa yang diterima, inilah jalan terbaik 
bagi mengharmonikan lagi keadaan dengan 
menutup ruang panahan syaitan yang berjanji 
untuk merosakkan anak Adam dengan salah satu 
jalan iaitu sentiasa bersangka buruk.

Firman Allah SWT dalam Surah Al-Hujurat ayat 6:  
“Wahai orang-orang yang beriman! jika datang 
kepada kamu seorang fasik membawa sesuatu 
berita, maka selidikilah (untuk menentukan) 
kebenarannya, supaya kamu tidak menimpakan 
sesuatu kaum dengan perkara yang tidak diingini 
dengan sebab kejahilan kamu (mengenainya) 
sehingga menjadikan kamu menyesali apa yang 
kamu telah lakukan”. Beringatlah, bahawa semua 
anggota kita akan dipersoalkan di akhirat kelak, 
ketika itu mulut akan direhatkan setelah sekian 
lama berkhidmat di dunia dan anggota lain pula 
akan mengambil alih untuk bercakap dihadapan 
Allah tentang segala perbuatan kita. 

Mungkin hari ini masyarakat merasakan mereka 
boleh merahsiakan identiti yang menyebarkan 
maklumat, tetapi ingatlah, setiap individu  diawasi 
oleh malaikat pencatat amalan sepanjang hidup 
mereka samaada ketika terang mahupun rahsia. 
Allah SWT juga mengingatkan kita melalui 
firman-Nya dalam surah Qaf ayat 18: “Tidak ada 
sebarang perkataan yang dilafazkannya (atau 
perbuatan yang dilakukannya) melainkan ada di 
sisi-Nya malaikat pengawas yang sentiasa sedia 
(menerima dan menulisnya).

Gunakanlah media sosial ini kearah kebaikan, 
jadikan teknologi yang dianugrahkan kepada kita 
hari ini sebagai suatu gandaan saham pahala di 
akhirat kelak. Manfaatkanlah setiap waktu yang 
kita habiskan pada hari ini kearah menyeru jika 
menyeru kepada kebaikan dan melarang dari 
kemungkaran, Insya Allah pasti akan merialisasikan 
impian menjadi “Khairul Ummah” sebaik-baik 
ummah yang digambarkan di dalam Al-Quran.

TAZKIRAHJabatan Zakat Negeri Kedah
Bahana Fitnah Media Sosial

Layari www.zakatkedah.com untuk lebih banyak
Keratan Akhbar berkaitan Agihan yang dijalankan oleh JZNK

Program #freemarket@zakatkedah daripada 
JZNK kepada Asnaf sekitar Alor Setar. 

Penyerahan zakat perniagaan oleh Tabung Haji dan 
Bank Rakyat kepada DYMM Yang Dipertua Agong 
disaksikan oleh Setiausaha Zakat Negeri Kedah.

Penolong Pegawai Zakat menyerahan saguhati kepada 
asnaf yang dibanci dalam program Jejak Asnaf.

Penyerahan beras fidyah kepada wakil Masjid 
sekitar Alor Setar, Kubang Pasu dan Padang Terap.

Asnaf dibanci semasa program Jejak Asnaf di 
Masjid Al Ubudiah, Pering

Penyerahan bantuan oleh Pengerusi Jawatankuasa 
Zakat Kedah kepada PERKIM sebanyak RM300 000

GALERI
GAMBARAKTIVITI JZNK

GALERI GAMBAR



CAWANGAN KOTA SETAR
Aras Bawah, 

Menara Zakat, 
Jalan Teluk Wan Jah, 

05200 Alor Setar, Kedah
Tel : 04-731 8005

CAWANGAN UTC ALOR SETAR
Tingkat UTC Kedah,

 Bangunan Kompleks MBAS, 
Jalan Kolam Air 

05000 Alor Setar, 
Kedah Darul Aman 
Tel : 04-736 0036

CAWANGAN POKOK SENA
K-4, Tingkat Bawah, Taman Jabi, 

06400 Pokok Sena, Kedah
Tel : 04-782 1513 Faks : 04-782 1592

CAWANGAN BALING
Lot 3, Tingkat Atas, 
Bangunan Zakat, 
Jalan Badlishah, 

09100 Baling, Kedah 
Tel : 04-470 2428 Faks : 04-470 2515

CAWANGAN BANDAR BAHARU
No. 1, Tingkat Atas, 
Kompleks Sri Tasek, 

09800 Serdang, Kedah
Tel : 04-407 9670 Faks : 04-407 6430

CAWANGAN KUALA MUDA
311-H, Tingkat 1, 
Bangunan Zakat, 

Jalan Bakar Arang, 
08000 Sungai Petani, Kedah

Tel :04-421 8912 Faks :04-424 8526

CAWANGAN KUBANG PASU
No. 240, Pekan Jitra 2, 

06000 Jitra,Kedah 
Tel : 04-917 1561 Faks : 04-917 2894

CAWANGAN KULIM
Jalan Assad, 

09000 Kulim, Kedah
Tel : 04-490 0873 Faks : 04-495 8716

CAWANGAN LANGKAWI
No. 126, Persiaran Bunga Raya, 

Langkawi Mall, 
07000 Langkawi, Kedah

Tel : 04-966 0179 Faks : 04-966 0698

CAWANGAN PADANG TERAP
39-BB, Bangunan Zakat, 

Pekan Baru, 
Jalan Semeliang, 

06300 Kuala Nerang, Kedah
Tel : 04-786 6239 Faks : 04-786 4399

CAWANGAN PENDANG
No. 122, Jalan Sukamari, 
06700 Pendang, Kedah

Tel : 04-759 4515 Faks : 04-759 3700

CAWANGAN SIK
411, Jalan Tunku Ibrahim, 

08200 Sik, Kedah
Tel : 04-469 5895 Faks : 04-469 3736

CAWANGAN YAN
No. 8, Tingkat Bawah, 

Taman Delima, Jalan Yan, 
08800 Guar Chempedak, Kedah

Tel : 04-468 3482 Faks : 04-468 4490

TALIAN BEBAS TOL ZAKAT KEDAH 

1-800-88-1740
IBU PEJABAT

Aras 3, Menara Zakat, 
Jalan Teluk Wan Jah, 

05200 Alor Setar, Kedah
Tel : 1 800 88 1740 Faks : 04-731 6280

S A T U  T A L I A N  U N T U K  S E M U A  U R U S A N  Z A K A T  K E D A H



TALIAN BEBAS TOL ZAKAT KEDAH 

1-800-88-1740
S A T U  T A L I A N  U N T U K  S E M U A  U R U S A N  Z A K A T  K E D A H

1  8 0 0  8 8  1 7 4 0
Perlukan Bantuan Kami? Sila Hubungi/Layari

kini dikenali dengan
LEMBAGA ZAKAT NEGERI KEDAH



 www.zakatkedah.com I acebook.com/zakatkedah

USTAZ MOHD KHALIL MOHD ZAIN

USTAZ MOHD KHAIRI ISHAK 
TUAN HAJI MD SHARIFF MD ISA

USTAZ MOHD KHAIRUL NIZAM 
ABD AZIZ

USTAZ ANUAR HASSAN

USTAZ HAMIDI MD NOOR
USTAZ MOHD SHABUDIN AHMAD

USTAZ BURHANNUDDIN 
HAJI AHMAD

USTAZ KHADRI SHAARI

TUAN HAJI LOGMAN HUSAIN
USTAZ AHMAD MUSTAQIM  

ZAINUL ABIDIN

Hubungi kami di Pejabat Zakat Daerah 
Seluruh Negeri Kedah

Ibu Pejabat :
Jabatan Zakat Negeri Kedah

Aras 3, Menara Zakat,
Jalan Teluk Wan Jah,

05200 Alor Setar, Kedah.
Tel : 1-800-88-1740
Faks : 04-7320634

Atau layari kami di :

KUBANG PASULANGKAWI

KOTA
SETAR

PADANG TERAP

POKOK
SENA

PENDANG

SIK

KULIM

BANDAR
BAHARU

BALING

KUALA
MUDA

YAN



KEDAH
KEHILANGAN 

2 TOKOH 
ULAMA’ HEBAT

 Almarhum Datuk Mursyid Di-Raja Syeikh Abdul Majid bin Mohd Noor &
 Allahyarham Datuk Syeikh Abd Hamid Md Tahir 


